Polazeći od ciljeva multilateralne inicijative „Partnerstvo za otvorenu vlast“ (u daljem tekstu: Inicijativa), kojima se od država članica Inicijative zahtjeva da  osiguraju konkretan napredak na području transparentnosti i otvorenosti rada tijela javne uprave, uključivanja i osnaživanja građana i civilnog društva, borbe protiv korupcije te korištenja novih tehnologija za poboljšanje kvaliteta usluga koje javna uprava pruža građanima;
Rukovodeći se  činjenicom da je Bosna i Hercegovina, pristupanjem Inicijativi  24. septembra 2014. godine u sjedištu Ujedinjenih nacija u New Yorku, prihvaćena kao 65. članica inicijative „Partnerstvo za otvorenu vlast“, obavezala izraditi dvogodišnji Okvirni Akcioni plan u cilju provođenja niza reformi koje su strukturirane oko izazova sa kojima se suočavaju tijela javne uprave u svim zemljama;
Imajući u vidu da su oblasti koje se odnose na Okvirni Akcioni plan u jasnoj vezi i sa Strategijom za reformu javne uprave, te da se jačanje dijaloga i saradnje između vlasti i civilnog društva smatra ključnim korakom u izradi i implementaciji Okvirnog Akcionog plana, što je jedan od glavnih ciljeva Inicijative;

Uzimajući u obzir član 4. Odluke o osnivanju Savjetodavnog vijeća Inicijative „Partnerstvo za otvorenu vlast“  („Službeni glasnik BiH“, br. 94/16) (u daljem tekstu: Odluka), kojim je određeno da će stručnu i administrativnu pomoć Savjetodavnom vijeću pružati Ministarstvo pravde Bosne i Hercegovine i Ured koordinatora za reformu javne uprave, a koja će se detaljnije definisati Memorandumom o saradnji između Ministarstva pravde Bosne i Hercegovine i Ureda koordinatora za reformu javne uprave;
U kontekstu gore navedenog, te cijeneći značaj implementacije Incijative i izrade Okvirnog Akcionog plana u svrhu provođenja obaveza koje je Bosna i Hercegovina preuzela pristupanjem Inicijativi, dolje potpisani predstavnici Ministarstva pravde Bosne i Hercegovine i Ureda koordinatora za reformu javne uprave zaključuju, s l i j e d e ć i

MEMORANDUM O SARADNJI

IZMEĐU

MINISTARSTVA PRAVDE BOSNE I HERCEGOVINE

I

UREDA KOORDINATORA ZA REFORMU JAVNE UPRAVE 

RADI PRUŽANJA STRUČNE I ADMINISTRATIVNE POMOĆI SAVJETODAVNOM VIJEĆU INICIJATIVE 
„PARTNERSTVO ZA OTVORENU VLAST“

1. Strane
Strane potpisnice Memoranduma o saradnji su MINISTARSTVO PRAVDE BOSNE I HERCEGOVINE kojeg zastupa ministar Josip Grubeša i URED KOORDINATORA ZA REFORMU JAVNE UPRAVE kojeg zastupa koordinator za reformu javne uprave Dragan Ćuzulan.

2. Djelokrug
Članom 4. Odluke određeno je da će stručnu i administrativnu pomoć Savjetodavnom vijeću inicijative „Partnerstvo za otvorenu vlast“  (u daljem tekstu: Savjetodavno vijeće), pružati Ministarstvo pravde Bosne i Hercegovine i Ured koordinatora za reformu javne uprave, a istu će detaljnije definisati Memorandumom o saradnji.
3. Obaveze potpisnika Memoranduma
Strane će u potpunosti i bez ikakvih uslovljavanja međusobno sarađivati i zajednički pružiti potrebnu stručnu i administrativnu pomoć Savjetodavnom vijeću u realizaciji zadataka utvrđenih Odlukom.
3.1.  Organizovanje sastanaka Savjetodavnog vijeća

Ministarstvo pravde Bosne i Hercegovine i Ured koordinatora za reformu javne uprave naizmjenično će organizovati sastanke Savjetodavnog vijeća u prostorijama koje odrede međusobnim dogovorom.   

Strane će naizmjenično voditi zapisnike na sastancima Savjetodavnog vijeća, te iste dostavljati u skladu sa Poslovnikom o radu Savjetodavnog vijeća. 
3.2.  Komunikacija sa Sekretarijatom „Partnerstva za otvorenu vlast“ 

Komunikaciju sa Sekretarijatom „Partnerstva za otvorenu vlast“  će obavljati Ministarstvo pravde Bosne i Hercegovine, pri čemu će u e-mail korespodenciju uključiti i imenovane predstavnike Ureda koordinatora za reformu javne uprave. 

3.3.  Praćenje implementacije i priprema izvještaja
Strane će zajednički pratiti implementaciju Akcionog plana Vijeća ministara Bosne i Hercegovine te u saradnji pripremiti Izvještaj o implementaciji Akcionog plana Vijeća ministara Bosne i Hercegovine.
3.4.  Prikupljanje podataka 

Ured koordinatora za reformu javne uprave će, posredstvom svoje implementaciono-koordinacione strukture, prikupljati podatke o ispunjenosti mjera koje budu definisane Akcionim planom Vijeća ministara Bosne i Hercegovine, a obuhvaćene novim strateškim okvirom za provođenje reforme. Podaci će biti dostavljeni Savjetodavnom vijeću.  
3.5.  Sastanci, obuke, konferencije 
Strane će se blagovremeno informisati o sastancima, događajima, obukama, konferencijama koje organizuju institucije, organizacije  civilnog društva ili treće osobe, a imaju za cilj podizanje svijesti o otvorenoj vlasti, proaktivnoj transparentnosti, promovisanju principa „Partnerstva za otvorenu vlast“, monitoringu i evaluaciji Akcionog plana Vijeća ministara Bosne i Hercegovine. 
3.6.  Komisija za izbor članova/ica i zamjenika članova/ica Savjetodavnog vijeća iz reda organizacija civilnog društva
Strane će formirati Komisiju za izbor članova/ice i zamjenika članova/ica Savjetodavnog vijeća  iz reda organizacija civilnog društva (u daljem tekstu: Komisija) koja će objediniti pristigle prijedloge za članove/ice i zamjenike članova/ica Savjetodavnog vijeća  iz reda organizacija civilnog društva, ocijeniti ih u skladu sa kriterijima utvrđenim Javnim pozivom organizacijama civilnog društva za predlaganje 4 (četiri) kandidata/kinje i njihovih zamjenika/ica za članove/ice Savjetodavnog vijeća (u daljem tekstu: Javni poziv), i shodno tome izvršiti izbor najuspješnijih članova/ice i njihovih zamjenika/ica u Savjetodavno vijeće.
Komisija će  imati četiri člana. 

Ministarstvo pravde Bosne i Hercegovine će imenovati dva člana,  a Ured koordinatora za reformu javne uprave dva člana.

Ocjene pristiglih prijava i izbor najuspješnijih kandidata za članove/ice i zamjenike članova/ica Savjetodavnog vijeća, Komisija će donositi konsenzusom svih članova.   

Prilikom selekcije i izbora najuspješnijih kandidata za članove/ice i zamjenike članova/ica Savjetodavnog vijeća, Komisija će se u potpunosti pridržavati svih kriterija utvrđenih Javnim pozivom, i u postupanju sa ličnim podacima kandidata odredbi Zakona o zaštiti ličnih podataka („Službeni glasnik BiH“, broj:  49/06, 76/11 i 89/11).
3.7.  Provođenje javnih konsultacija 

Ministarstvo pravde Bosne i Hercegovine će provesti proces javnih konsultacija o nacrtu Akcionog plana Vijeća ministara Bosne i Hercegovine.  
3.8.  Promocija „Partnerstva za otvorenu vlast“
Strane će posredstvom dogovorenih komunikacijskih kanala osigurati pripadnicima javnosti i šireg civilnog društva blagovremene informacije o svim aspektima implementacije Inicijative u Bosni i Hercegovini (npr. najave sastanaka, vijest o održanim sastancima, događaji, konferencije i sl.). 
Ured koordinatora za reformu javne uprave, ovim Memorandumom, obavezuje se da će promovisati Inicijativu posredstvom naloga Ureda koordinatora za reformu javne uprave na društvenim mrežama (facebook i twitter) u cilju podizanja svijesti o važnosti „Partnerstva za otvorenu vlast“ te plasiranju novosti o napretku u provedbi Akcionog plana. Ured koordinatora za reformu javne uprave će promovisati principe Inicijative i kroz projekte koji se finansiraju iz Fonda za reformu javne uprave, posebno one koji se razvijaju i provode u okviru reformske oblasti Institucionalna komunikacija/Odgovornost.   
4. Rješavanje sporova

U slučaju eventualnih sporova među Stranama u vezi sa tumačenjem, primjenom ili provođenjem ovog Memoranduma, Strane će se međusobno konsultovati s ciljem iznalaženja riješenja za njihovo prevazilaženje.
5. Izmjene i dopune
Ovaj Memorandum o saradnji se može izmjeniti u pismenom obliku sporazumom obiju Strana.

6. Stupanje na snagu
Ovaj Memorandum o saradnji potpisan je u 2 (dva) istovjetna primjerka, na službenim jezicima u Bosni i Hercegovini (na dva pisma), od kojih svaka Strana zadržava po jedan primjerak.
Memorandum o saradnji stupa na snagu danom potpisivanja Strana iz člana 1. ovog Memoranduma.

Za Ured koordinatora za reformu javne uprave:                  Za Ministarstvo pravde Bosne i Hercegovine:

____________________________                                         _____________________________

Dragan Ćuzulan                                                                           Josip Grubeša 

Koordinator za reformu javne uprave                                     Ministar

Broj: _____________/17

______ 2017. godine

